
■ CAMPIONÂT PROVINCIÂL
Matematiche par campionis

Lis scuelaris dal Liceu sientific dal Isis «Paschini-Li-
nussio» di Tumieç, tal mês di Mai cu ven, a fasaran
la finâl taliane des Garis di matematiche a scuadre.
Ai 19 di Zenâr, di fat, a àn vinçût la selezion, inma-
neade li dal Centri studi cjargnel, confrontantsi cun
altris 60 puemis di 9 scuelis rivadis de provincie di
Udin e, mediant da la rêt internet, cu lis scuadris
des provinciis di Rovigo, di Reggio Emilia e di Ro-
me. Lis garis, inmaneadis de clape «Mathesis»
(http://mathesis-ud.uniud.it), a jerin dividudis in
sessions. Te seconde, organizade a Tumieç dal pro-
fessôr Sandro Campigotto, lis scuelis furlanis a son
rivadis I (Paschini-Linussio), VII (Marinelli), IX (Mali-
gnani), XI (Magrini), XV (Copernico), XVI (Stellini),
XXIV (Paschini-Linussio, la scuadre cu lis frutis dal
Istitût tecnic economic e dal Liceu linguistic),
XXVIII (Cividât) e XXX (Bertoni). Te cuinte session,
a jerin in gare lis scuelaris dal Friûl ocidentâl. I prins
3 istitûts furlans a son risultâts «Flaminio» (IX), «Ga-
lilei» (XIII) e «Grigoletti» (XV). Lis frutis cjargnelis,
che a àn vinçût ai 19 di Zenâr, a son: Giulia Toch,
Aurora Cagnoni, Aurora De Giudici, Agnese Schia-
va, Elisa Camol, Gemma Intilia e Amanda Cescutti.

■ ARLEF
40 mil euros pai 3 di Avrîl

In gracie de leç regjonâl 6/2015, ancje chest an, lis
Aministrazions comunâls a podaran spindi 40 mil
euros par inmaneâ manifestazions culturâls dedica-
dis a la «Fieste de Patrie dal Friûl», che e cole ai 3 di
Avrîl. La «ARLeF», Agjenzie regjonâl pe lenghe fur-
lane, e à prontât il regolament pe assegnazion, ti-
gnint cont che 5 mil euros a laran pes iniziativis de
Provincie di Udin, 5 mil euros pes propuestis dai
Comuns di Gurize, di Pordenon e di Udin e che
chei altris 30 mil a saran dividûts fra ducj chei altris
Comuns des provinciis di Gurize, di Pordenon e di
Udin. I ents locâi a àn di presentâ lis sôs domandis
dentri dai 13 di Fevrâr. Il fin des ativitâts culturâls al
varà di jessi chel di ricuardâ e di valorizâ la divignin-
ce, la culture e la storie de autonomie dal popul
furlan, profondint lenghe, storie e culture de Patrie.
Dutis lis informazions sul regolament si pues burîlis
fûr tal lûc internet: www.arlef.it/it/bandi-gare-avvi-
si/2017.

■ «LA PATRIE DAL FRIÛL» 
Di Andrea Venier a Erika Adami

Cambi ae vuide dal storic mensîl in lenghe furlane
«La Patrie dal Friûl», fondât tal 1946. A Andrea
«Dree» Venier e sucedarà ae direzion Erika Adami.
La decision e je stade cjapade cu la unanimitât dal
Consei diretîf de associazion culturâl «Patrie dal
Friûl», editore dal gjornâl. 43 agns, gjornaliste pro-
fessioniste, Adami e à une esperience lungje tal
cjamp de comunicazion in lenghe furlane. E je sta-
de redatore dal setemanâl la Vita Cattolica e de
emitente Radio Spazio 103. «O ringracii l’editôr – e
dîs Adami – pe fiducie che mi à dât e Dree Venier
pal otim lavôr che al à fat vuidant il mensîl. O cira-
rìn di stiçâ riflessions su chel che al sucêt te nestre
tiere e proponi ideis ufrint un contribût pe cressite
dal Friûl».

Firmis par difindi la diversitât
Su la rêt des rêts, si pues prudelâ il program 
di protezion e di valorizazion des Comunitâts 
linguistichis dal continent

  SON PÔCS mancul
di 200 mil i cita-
dins europeans
che, in zornade di
vuê, a àn bielzà

firmât la iniziative popolâr
«Minority SafePack», che e do-
mande a la Union europeane
di miorâ la protezion des Co-
munitâts linguistichis e nazio-
nâls, slargjant il ricognossi-
ment e la valorizazion des di-
versitâts culturâls e linguisti-
chis.

Par rivâ sul scritori dai sore-
stants europeans, otignint il so
prin risultât, la petizion e varà
di jessi firmade, dentri dai 3 di
Avrîl dal 2018, di 1 milion di ci-
tadins dai 28 Paîs comunitaris. 

Aderî a la iniziative al è un
grum facil e nol coste nuie: al
baste firmât un modul, dispo-
nibil su la rêt des rêts ancje par
talian, li dal lûc internet
https://ec.europa.eu/citizens-
initiative/32/public/#/.

Il sît de petizion al met in
zornade i dâts de racuelte da
lis firmis, marcant la percen-
tuâl di adesions, Paîs par Paîs.
La iniziative dai citadins euro-
peans, di fat, par jessi valevul,
e scuen sei firmade di une per-

A
centuâl stabilide di eletôrs al
mancul in 7 Paîs de Union. In
zornade di vuê, dome doi Paîs a
àn za fat la part dal so dovê, ri-
vant o passant il 100 par cent
des firmis necessariis. A son la
Romanie, cun passe 127 mil fir-
mis su 24 mil necessariis, e la
Ongjarie, cun passe 26 mil fir-
mis su 15 mil.

Altris Paîs a son sù par jù ri-
vâts a un cuart di strade, come
par un esempli la Austrie cul
19% (2.569 firmis), la Danimar-
cje cul 25% (2.458), la Spagne
cul 29% (11.863), la Letonie cul
32% (1.927) e la Slovachie cul
27% (2.617).

In Italie, par cumò, si è fers al
4%, dal moment che a àn fir-
mât dome 2 mil 365 di lôr, a pet
dai 54 mil e 750 che a son ne-
cessaris par rivâ sul travuart fi-
nâl. Fra i Paîs dongje, la Slove-
nie e je ancjemò plui indaûr,
cul 2% di firmataris (133 su 6
mil necessaris).

Di cuant che il «Dirit di ini-
ziative dai citadins europeans»
al è stât garantît (in gracie di un
regolament fat bon dal Parla-
ment di Strasburc, vie pal 2011,
cemût che al sclarîs
http://ec.europa.eu/citizens-

initiative/public/initiatives/on
going/details/2017/000004), a
àn vût sucès 4 petizions: chê su
la aghe tant che dirit uman uni-
versâl; chê pe protezion dai
embrions umans, «Uno di noi»;
chê par fermâ la vivisezion,
«Stop vivisection»; e chê par
improibî il glifosât e ducj i pe-
sticidis velenôs.

Cuant che il milion di firmis
par prudelâ la iniziative «Mino-
rity SafePack» al sarà presentât,
la Comission europeane e sarà
obleade a frontâ la problemati-
che dentri 3 mês, scoltant i pro-
motôrs, che a varan ancje il di-
rit di presentâ la iniziative intu-
ne audizion publiche, li dal Par-
lament european. La Comis-
sion, alfin, e varà di prontâ une
rispueste formâl su lis azions
che e intint di fâ, cence però
jessi obleade a proponi un at
legjislatîf.

Seont la iniziative «Minority
SafePack» (http://www.minori-
ty-safepack.eu), in Europe, lis
minorancis nazionâls e lingui-
stichis a àn dibisugne di ats ju-
ridics che a miorin la sô prote-
zion. «Tai ats – e marche la peti-
zion, che e je stade prontade de
“Fuen” (Federal Union of Euro-
pean Nationalities) – si varès di
stabilî iniziativis politichis su la
istruzion e su la culture, su la
politiche regjonâl, su la parteci-
pazion e su la ugualiance. A co-

  AL PRINCIPI dal Nûfcent la archite-
ture regjonâl e puarte indenant
di une bande i modei ecletics dal

secul precedent, di che altre e cjape su
i sugjeriments de tindince moderne tes
sôs dôs components: il gust Liberty e la
Secession vienese, e intant che la pitu-
re si po logâle  cul moviment Espres-
sionist. Ma in gjenar la architeture si je-
re ispirade al razionalisim de scuele
milanese e torinese, lassant spazi une
vore limitâts a lis vueitis rapresenta-
zions monumentâls. Daspò i agns
Vincj, e cu la pause de crisi dal 1927-29,
in Friûl la riprese industriâl e je une vo-
re limitade. Cualchi segnâl si son vio-
dûts te Snie-Viscose di Tor di Zuin cu
lis fibris artificiâls. Tal timp fassist tal
setôr des oparis publichis si è lavorât

T ben, sedi te infrastruturis pai bacins
idrografics, sedi tai  impuartants plans
pe edilizie popolâr. Il Vilaç San Meni a
Udin, cuartîrs intensîf te perifarie, co-
me che nassevin atôr pe Italie i ghets
cu lis cjasis popolârs. Intervents grancj
e cualificâts, la valorizazion di Lignan
su progjet di Primo Valle, e la costru-
zion di Tor di Zuin, che al jere za co-
mençât cul insediament de Snia-Visco-
sa, creant une struture che a resist an-
cjemò cul timp, ancje par vie dai tancj
spaziis di vert fra i varis centris de cita-
dine. Te avanvuardie dai architets o ri-
cuardin Enrico Peressutti (1908) origji-
nari di Pinçan al Tiliment, daspò un vi-
te aventurose atôr pal mont, si è laure-
ât a Milan e insieme a  altris archites al
à realizât un  Studi  creant cussì prog-

jets une vore impuartants atôr pe Italie
e tal forest.

In Friûl la architeture e je dominade
dal glemonat Raimondo D’Aronco
1857-1932. Daspò un inizi a Glemone
sul stamp de ete dal 800 (cimitieri di
Cividât, 1889) ma a contat cu la tradi-
zion dal soreli jevât. Lant in Turchie tal
1893, al scuvierç un lengaç floreâl siôr e
fantasiôs, stuzigât, al met adun strutu-
ris une vore liniârs ancje de Secession
vienese. Il D’Aronco in consecuence di
une lungje permanence a Costantino-
poli, tant che architet imperiâl, al iden-
tifiche simpri di plui la decorazion flo-
reâl tes struturis dai mûrs (Vilis a Udin
e a Tarcint) fin a rivà a une meditazion
cui stîi storics, come che al testemonee
tal grandiôs Palaç comunâl di Udin

(1911-32, te foto). Al è un dai pionîrs de
architeture contemporanie. Dal dut
naturâl l’esempli modernist e la varie-
tât di acents proponûts dal D’Aronco

D’Aronco, pionîr de architeture

ventin ancje politichis sui con-
tignûts televisîfs e di chei altris
“mass media” e jutoris regjonâi
e statâi adatâts».

In Friûl, la atenzion su la ra-
cuelte di firmis e je stade stiça-
de in gracie di un ordin dal dì
che il sot president dal Consei
regjonâl, Igor Gabrovec de «Slo-
venska skupnost», al à rivât a fâi
acetâ a la Zonte, tal mês di Di-
cembar di an passât, intant de
aprovazion de leç di stabilitât.
«La “Minority SafePack Initiati-
ve” – al à motivât Gabrovec – e
je la plui impuartante iniziative
a pro des minorancis inmanea-
de in Europe tai ultins agns. Par
chel, considerât trop impuar-
tant che al è definî “standard”
minims tal dirit european pes
minorancis, al è just che ancje
la Regjon e garantissi la sô soli-
darietât te racuelte des firmis,
stant che tal so teritori a vivin 3
Comunitâts linguistichis rico-
gnossudis: furlans, slovens e to-
descs».

La Comunitât slovene dal
Friûl e je bielzà impegnade a ti-
râ sù lis firmis, mediant des sôs
organizazions culturâls. La cui-
stion e je stade dibatude intant
de fieste «Dan Emigranta», ai 6
di Zenâr stâts, cuant che «Sso»
e à pandût che la petizion e je a
disposizion, li dai siei uficis di
Gurize e di Cividât.

MARIO ZILI

che a àn influençât une vore i architets
locâi, plui che dai moviments che vi-
gnivin fûr atôr pe Italie. 

A restin 2 mês par firmâ la iniziative europeane «Minority SafePack»

Tes fotos: il Parlament european di Strasburc e il Consei regjonâl, a Triest.

